Адамова З.Х.
№101 мектеп-лицейі,

жоғары санатты мұғалім

Тақырып: Мал шаруашылығы.

· Мал шаруашылығы (дүние тану)
· Шәркей І.Ж. (ана тілі)

· Жіп дайындау технологиясы.(өнер)
· Cөз таптары (қазақтілі)

Cабақтың мақсаты:
· Тақырып бойынша жүйелі сөйлеуге, жоба бойынша жұмыс жасауға дағдыландыру;
· Әр түрлі пән салалары арасындағы байланысты көрсе-

     ту;
· Зерттеу жұмыстарын ұйымдастыру арқылы зерттеушілік іс-әрекетін қалыптастыру;
· Жүннен жасалатын бұйымдар туралы айта отырып,жіп дайындау технологиясымен таныстыру;

· Қазақ халқының малды қастерлеу,малға деген қамқорлық дәстүрлерін дәріптеу,оның пайдасын түсіне білуге үйрету;
Көрнекілігі:
Жүннен жасалған бұйымдар көрмесі,жүн,түбіт,ұршық,тарақ,алжапқыштар, қосымша кітаптар мен энциклопедиялар («Ол кім,бұл не?», «Негеш», «Жеті қазына», «Ұлттық дүниетаным»,орталықтар тапсырмалары жазылған парақтар, «Қазақстанның мал шаруашылығы»(карта),ақ парақтар,маркерлер магнит тақтасы, проектор,экран,магнитофон т.б.
Сабақтың түрі: кіріктірілген сабақ.

Технология: «Тәй-Тәй»бағдарламасы бойынша белсенділік орталықтарындағы жұмыс.

Әдіс-тәсілдер: Сұрақ-жауап,әңгіме,ауызша баяндау,шағын топтармен жұмыс,жекелей оқушымен жұмыс.

Жұмыс істейтін орталықтар:

1. Оқу (ана тілі)

2.Ғылым (дүниетану)

3.Жазу (қазақ тілі)

4.Өнер (еңбек,музыка)

Сабақтың жоспары:
· Таңертеңгілік жиын -15-20 мин.

· Орталықтардағы жұмыстар – 20-25 мин.

· Қорытынды-10 мин.
Сабақтың барысы:
· Таңертеңгі жиын.Амандасу рәсімі.
Бүгінгі сабағымызға қонақтар қатысып отыр.Барлықтарыңызға көтеріңкі көңіл-күй,балалар сендерге сәттілік тілеймін.Сабағымызды бір-бірімізге деген жылы тілектерден бастайық.

(Оқушылардың тілектері)

Ал мен сендерге балалар осы бір шоқ гүлдей әдемі болуларыңды тілеймін.Әрқайсыңның бір-біріңе сыйлаған бір тал гүлдерің  бір шоқ гүлге, үлкен тілекке айналды.Рахмет,балалар!
Балалар,қазір көктем мезгілі.Табиғатта сансыз қызық өзгерістер болып жатыр. Өздерің бақылаған қандай қызық құбылыстармен бөлісе аласыңдар?(құстар тіршілігінен байқағандарынан)

«Ойды жалғастыр!»

Мына әңгімеге зер салып тыңдап қатесін түзетіңдер және әрі қарай өздерің жалғастырыңдар.

«Дұрысы қайсы?»

Бірде Алма анасына қуанып келді.
-Ой,апа,атамның үйінің аты бұзаулапты.Енді айран ішіп тұрамын,-деді.

Оған анасы күліп жіберді.

-Ақымағым-ау,ат бұзаулайды ма екен?

-Енді қалай№-деп таңданды Алма.

-Ат емес бие құлындайды.ал биенің сүтінен қымыз ашытылады.Бұзаулайтын-сиыр.оның сүтінен айран ұйытады,май,қаймақ алады.Түйе боталайды. Түйенің сүтінен шұбат ашытады.

-Қой мен ешкі ше?-деді Алма.

-Қой қоздайды.ешкі лақтайды.қой мен ешкінің сүтінен де айран ұйытуға,құрт,ірімшік жасауға болады.

-Апа,мен осының бәрін үйреніп алған соң,басқа балаларға айтып беремін,-деді Алма.

(Р.Шотбаева)

-Бұл әңгімеде не туралы айтып отырмыз?(төрт түлік мал туралы)

-Қазақстанда қандай малдың түрлері өсіріледі?

-Мал шаруашылығы өркендеген қандай аймақтарды білесіңдер?

(Экранға назар аударту:Қазақстан картасы – м.ш. өркендеген аймақтарды көрсету)
(Алматы,Ақтөбе қой өсірсе,Семейде сиыр,Шығыс Қазақстанда жылқы,ал еліміздің батыс бөлігінде түйе өсіріледі.)

-Сонда,бүгінгі әңгімеміздің тақырыбымыз не жөнінде болмақ деп ойлайсыңдар?

          -Мал шаруашылығы жөнінде.
-Қазақ халқы ежелден мал өсіруді кәсіпке айналдырған,неге?

-Себебі малдың пайдасы көп. Оның етінен,сүтінен әртүрлі тағамдар жасаса,жүні мен терісінен киімдер,бас киімдер,аяқ киімдер,түрлі бұйымдар жасайды.

Бүгінгі нарық жағдайында мал-пұл,яғни саудаласаң- ақша.
(Экранға назар аударту) Сызба-1
Малдың пайдасы
	№
	Сүті,еті
	Жүні
	Терісі

	І-Сүт
тағамдары
ІІ-Ет тағамдары
	1.Айран
2.Қаймақ

3.Құрт

4.Қымыз

5.Сүзбе

6.Шұбат

7.Ірімшік
1.Әсіп

2.Бас

3.Қазы-қарта

4.Жал-жая

5.Қуырдақ

6.Мипалау

7.Шұжық

8.Ет


	І.Арқан
 (ат арқан,жел арқан,тарту
 арқан)
ІІ.Жіптер 
(бас жіп,тұсау жіп,ноқта жіп)

ІІІ. Киіз үй жабдықтары (басқұр,бас бау,кереге бау,дөдеге,үзік бау,уық бау)

ІV.Киім-кешектер
 (жүн қолғап,жүн шұлық,байпақ,киіз етік,пима)

V.Мал әбзелдері 
(айыл,жүген,ноқта,шылбыр)

VІ.Төсеніштер (Алаша,кілем,киіз,сырмақ,бөстек)

VІІ.Шаруашылық бұйымдары (дорба,қап,қоржын)


	І.Киімдер:

Аяқ киімдер

(кебіс,мәсі,саптама етік)

ІІ.Ер-тұрман

(айыл,жүген,көпшік,қанжыға,

құйысқан,ноқта)

ІІІ.Ыдыстар:

(дорба,торсық,саба,мес)




(Сызбамен жұмыс жасай отырып, жоғарыдағы аталған ұғымдардың кейбіреуін слайдтар және түрлі-түсті иллюстрациялар арқылы көрсету.)
Сонымен біз бүгінгі сабақта 4 орталықпен жұмыс жасаймыз.

1.Оқу орталығы: «Шәркей» (І.Ж.) мәтінін оқи отырып,жүннен шәркейді әзірлеу тәсілдерінің ретімен танысасыңдар.

?-«Шәркей» деген не?

-Киізден жасалатын аяқ киім.

-Осы мәтінде сендерге жүннен бұйым жасауда қолданылатын құрал-жабдықтардың атаулары кездеседі.(Сабау,ұршық,қырықтық)Бұлар не үшін керек?
(Оқушылар жауаптары)

(Экранға назар аударту)

Сызба-2
Жүннен бұйым жасауда қолданылатын
құрал-жабдықтар
	№
	          Атауы
	Түсінік

	1.
	Сабау
	Жүннің ұйысқанын жазып,тазарту үшін қолданылатын жіңішке таяқ.


	2.
	Ұршық
	Шүйкеленген жүннен жіп иіріп алуға арналған аспап.


	3.
	Пышақ
	Түйені жүндеуге,жылқыны күзеуге арналған пышақ.


	4.
	Қырықтық
	Қой қырқуға арналған қайшы.



2.Ғылым орталығы:Дүниетанудан «Мал шаруашылығы»мәтінін оқып,талдағаннан кейін жаңа өздерің көріп танысқандай Қазақстандағы мал шаруашылығы өркендеген аймақтардың картасын жасайсыңдар.
3.Жазу орталығы:Бүгінгі тақырыпқа байланысты тапсырмаларды әзірлей отырып,шағын кітапша әзірлейсіңдер.
4.Өнер  орталығы:Жүннен жіп дайындау технологиясымен таныса отырып,жүннен бұйым жасауда қолданылытын құрал-жабдықтардың суретін саласыңдар.
Қорытынды:
· Кілемге жиналу.

· Әр орталықтағы оқушылар өздерінің жасаған жобаларын қорғайды.

Оқу орталығы:
· Шәркейді әзірлеудің ретімен таныстыру.

                    Топтық жұмыс: сызба (санамалап жазу)

Ғылым орталығы:

· Топтық жұмыс: Қазақстандағы мал шаруашылығы өркендегеy аймақтардың картасы.
· Жекелей жұмыс:Қой тұқымын асылдандыру.(Асыл тұқымды қойлар түрлері)

Жазу орталығы:
· Топтық жұмыс:өздері жасаған шағын кітапшадағы тапсырмалары бойынша сөйлеу. 

· Жекелей жұмыс:жазбаша тапсырмалар.

Өнер орталығы:
· Дайын жіп ,жіп дайындау технологиясы бойынша сөйлеу;
· Топтық жұмыс:жіп дайындауда қолданған құрал-жабдықтарының кескіндерін шығару.(сабау,ұршық)
· «Киіз басу» биі.(Киіз басу кезеңдерін іс-қимылдар арқылы 
көрсете отырып,сазды безендіру)
Бағалау: 

· Орталықтардағы оқушылар топпен бағаланады.Бір топтың жұмысын қалған үш топ бағалай отырып дауысқа салады.Кейбір оқушылар жекелеген тапсырмалар бойынша бағаланады.
Рефлексия: Өткізілген сабақ бойынша пікірлерін жапсырма  

                      қағаздарға жазып ілу.                   
Оқу орталығының тапсырмасы:
1. І.Жансүгіровтың «Шәркей» мәтінін түсініп оқыңдар.                                                        
· Іштен оқы;

· «-Жоқ,балам білектейміз» деген тұстан бастап рөлге бөліп оқыңдар.
· Жүннен киіз қалай басылатынын ретімен жазыңдар.
· Білектеу,қарпу,кептіру,пісіру деген не?
· Мәтінді үшке бөліп,әр бөлікке ат қойыңдар.
Жүннен киіз басу реті:
1. --------------------------------------------------------------------------------- 

2. ----------------------------------------------------------------------- 

3. -----------------------------------------------------------------------

4. -----------------------------------------------------------------------

5. -----------------------------------------------------------------------

6. -----------------------------------------------------------------------

7. -----------------------------------------------------------------------

8. -----------------------------------------------------------------------

9. ------------------------------------------------------------------------

